
195 6. Fyrir uppboðsauglýsingu, þrjár birtingar .......0...000.0000000.. kr. 200.00 

28. nóv. 7. Fyrir fjármark .......0.000000 0000 enen eens tre — 50.00 

8. Fyrir auglýsingu um óskilafénað, fyrir hverja kind eða hross .... — 20.00 

9. Fyrir innköllun, þrjár birtingar ........0.00000000 nn neee... 0... — 200.00 

10. Fyrir auglýsingu um skiptafund .........000000 00. ne senn 0000... — 100.00 

11. Fyrir einkaleyfisumsókn .......20002000 eeen en ennnnnnn nr — 100.00 
— 100.00 12. Fyrir ógildingarstefnu .........0.0000000 enn enennsne gn 

Gjaldskylt efni, sem birt er í blaðinu, en eigi fellur undir neinn framangreindra 

liða, greiðist með 10 krónum fyrir hvern dálksentimetra. 

Gjaldskrá þessi öðlast gildi 1. janúar 1959. Fellur þá jafnframt úr gildi auglýs- 

ing frá 20, júní 1955, um gjald fyrir tilkynningar o. fl., sem birtist í Lögbirtinga- 

blaðinu. 
Í dómsmálaráðuneytinu, 28. nóvember 1958. 

Hermann Jónasson. 
Baldur Möller. 

196 REGLUGERÐ 
13. des. 

um breyting á reglugerð nr. 147 1955, um tekju- og eignarskatt. 

1. gr. 

Við 4. tölulið 6. málsgr. í B-lið 34. greinar reglugerðarinnar bætist: og allt að 

75% af fasteignamati lóða í kaupstöðum og kauptúnum. 

2. gr. 

Reglugerð þessi, sem sett er samkv. lögum nr. 46/1954, öðlast þegar gildi. 

Fjármálaráðuneytið, 13. desember 1958. 

F.h.r. 

Sigtr. Klemenzson. 
Jón Skaftason. 

197 REGLUGERÐ 
23. des. A 

i fyrir Viðskiptabanka Landsbanka Íslands. 

I. KAFLI 

Skipulag Viðskiptabankans. 

1. gr. 

Landsbanki Íslands er sjálfstæð stofnun, sem er eign ríkisins, en undir sér- 

stakri stjórn. Ríkissjóður ber ábyrgð á öllum skuldbindingum bankans. 

2. gr. 

Önnur aðaldeild Landsbanka Íslands er Viðskiptabankinn. Lýtur hann sérstakri 

stjórn samkvæmt 1. nr. 63 21. júní 1957, um Landsbanka Íslands. Undir Viðskipta- 

bankann fellur sparisjóðsdeild Landsbanka Íslands ásamt öllum útibúum hans. 

Varasjóðum Viðskiptabankans og öðrum eignum, sem og útlánum, innlánum og 

reikningshaldi, skal halda algerlega aðgreindum frá öðrum deildum bankans.

IT. KAFLI 

Störf bankans. 

A. Um ávöætun fjár. 

3. gr. 
Viðskiptabankann tekur fé til ávöxtunar svo sem hér segir: 

a) í hlaupareikning; 
b) í innlánsbók; 
c) gegn viðtökuskírteini. 

4. gr. 
Hver sá, sem hefja vill hlaupareikninssviðskipti við bankann, skal semja um 

það við framkvæmdastjórn hans. Um leið og hlaupareikningsviðskipti eru stofnuð, 
skal viðskiptamaður afhenda bankanum sýnishorn af undirskrift sinni. 

5. gr. 
Viðskiptamaður fær lausa kvittun fyrir innborgun á hlaupareikning, tvíritaða, 

ef óskað er. 

6. gr. 
Viðskiptamaður, er fé vill taka út úr hlaupareikningi, skal að jafnaði gefa út 

tékkávísun á bankann á eyðublöð, er bankinn sjálfur hefur til sölu. Gerð eyðu- 
blaða ákveður bankaráð að fengnum tillögum framkvæmdastjórnar. Tékkinn skal 
undirskrifaður af viðskiptamanni sjálfum, af prókúrista hans eða öðrum, er hann 
hefur gefið lögfullt umboð til að ávísa á reikninginn, enda skal þá umboðið jafn- 
framt afhent bankanum, ef eigi er opinberlega tilkynnt. Komi það fyrir, að fölsk 
ávísun sé greidd af bankanum, ber sá skaðann, sem féð á, nema um sé að kenna 

augljósu gáleysi bankans. 

7. gr. 
Viðskiptamenn geta og fengið fé, er þeir eiga á hlaupareikningi, útborgað eftir 

skriflegum fyrirmælum eða eftir símskeyti, enda sé þá undirskrift rétts hlutaðeig- 
anda undir símskeytið staðfest á venjulegan hátt eða á annan hátt þannig frá 
gengið, að útborgun sé áhættulaus fyrir bankann. 

8. gr. 
Enginn má gefa út ávísun á meira fé en hann á inni á hlaupareikningi, nema 

sérstaklega sé svo um samið við framkvæmdastjórn bankans. 

9. gr. 
Í tékkávísun, sem gefin er út á innstæðu á hlaupareikningi, verður upphæðin 

að vera tilgreind með tölustöfum og bókstöfum. Sé þess ekki gætt, þá er bankinn 
eigi skyldur til að útborga ávísunarupphæðina. Sé fjárhæðin tilgreind öðruvísi 
með tölustöfum en bókstöfum, þá gildir sú upphæð, sem með bókstöfum er skráð. 

10. gr. 
Framkvæmdastjórnin ákveður, hvort taka skuli við ákveðnu fé á hlaupareikn- 

ing og hvort greiða skuli vexti af því fé, sem tekið er við. Sé um stórfé eða annars 
óvenjulega ráðstöfun að ræða, skal slíkt borið undir bankaráð til samþykkis eða 
synjunar. 

11. gr. 
Heimilt er hverjum að sjá hlaupareikning sinn í bókum bankans og einnig um- 

boðsmanni hans, en varast verður, að hann sjái reikning annarra manna. 

12. gr. 
Viðskiptabankinn tekur á móti fé til ávöxtunar með sparisjóðskjörum, minnst 

5 kr. í senn. Þó er bankinn eigi skyldur til að taka á móti mjög stórum upphæðum 
til ávöxtunar, ef framkvæmdastjórnin telur það óhaganlegt fyrir bankann. 

13. gr. 
Þegar innstæðan nemur minnst 5 krónum, reiknast vextir af heilum krónum 

frá og með næsta degi, eftir að féð er lagt inn, þó eigi í minni hlutum en heilum 
aurum. 

Vextir reiknast til 31. desember ár hvert og leggjast þá þegar við höfuðstólinn. 
Af upphæðum, er nema 10000 krónum eða þar yfir, er bankinn eigi skyldur að greiða 
vexti, þegar upphæðir þessar standa skemur en tvo mánuði í bankanum. 

14. gr. 
Af fé, sem bankinn ávaxtar með sparisjóðskjörum, verður greitt það, er menn 

óska, án uppsagnarfrests, þegar framkvæmdastjórnin sér sér það fært. Heimta má, 
að upphæðum frá 5000—10000 kr. sé sagt upp með viku fyrirvara og upphæðum 
þar yfir með tveggja mánaða fresti. 

An tveggja mánaða uppsagnarfrests er bankinn eigi skyldur að borga meira 
en 25000 kr. á hverjum mánuði úr sömu viðskiptabók. 

15. gr. 
Þeim, er í fyrsta sinn leggur inn fé með sparisjóðskjörum, er fengin viðskipta- 

bók, er hann greiðir 2 kr. fyrir. Framkvæmdastjórn ákveður, hvort sú borgun er 
tekin fyrir fram eða þegar bókin er útskrifuð eða ónýtt. 

Í hvert skipti, sem fé er lagt inn eða tekið út úr sparisjóði, skal það um leið ritað 
í viðskiptabókina. Þó má í sérstökum tilfellum taka við fé, án þess að bókin sé sýnd, 

gegn kvittun bókara og féhirðis. 
Heimilt er að starfrækja sérstaka deild við sparisjóðinn, þar sem taka má 

við innlögum og ávísa á innstæðuna, án þess viðskiptabók sé sýnd. Skulu slík inn- 
lög og útborganir færast í viðskiptabókina, þegar hún er næst sýnd í bankanum. 
Viðskiptabækur við þá deild skulu greinilega bera með sér, að gefa megi út ávís- 
anir á innstæðuna. 

Fyrir innlögum og útborgunum kvittar bókari og féhirðir í viðskiptabókina, 
og er það full sönnun fyrir greiðslunni. 

Heimilt er bankanum að hverfa frá notkun viðskiptabóka, þegar um ávísana- 
reikninga er að ræða, telji hann aðra aðferð heppilegri. 

Það er eigi á ábyrgð bankans, þótt handhafi viðskiptabókar hafi eigi haft 
löglega heimild frá eiganda hennar til að fá útborgað fé það, er viðskiptabókin 
hljóðar um, eða eitthvað af því. Um falskar ávísanir á sparisjóðsinnstæður gilda 
ákvæði 6. greinar. 

Vexti skal innfæra í viðskiptabækurnar, þegar þær í fyrsta skipti eftir 14. janúar 
ár hvert eru sýndar í bankanum. Framkvæmdastjórnin löggildir viðskiptabækurnar 
eða þeir starfsmenn bankans, sem bankaráðið gefur umboð til þess. 

16. gr. 
Glatist viðskiptabók, ber eiganda að snúa sér til framkvæmdastjórnarinnar 

eða fulltrúa hennar, er annast um, að handhafa hennar verði stefnt samkvæmt 46. 
gr. laga um Landsbanka Íslands, nr. 63/1957. 

Kostnaðinn greiðir eigandinn.



385 1958 

17. gr. 197 
Framkvæmdastjórninni er heimilt að segja lausu fé, sem er á vöxtum í bank- 23. des. 

anum með sparisjóðskjörum, með þriggja mánaða fresti. Skal annað hvort rita upp- 
sögnina í innlánsbókina eða gefa út auglýsingu um hana, er sé birt í því blaði Reykja- 
víkur, er stjórnvaldaauglýsingar skulu birtar í, og að minnsta kosti í 2 öðrum 
blöðum. 

Eftir gjalddaga eru engir vextir greiddir af því, sem sagt er upp. 

18. gr. 
Ef eigandi að innstæðufé hvorki leggur inn né tekur út í 15 ár samfleytt, 

verður hætt að greiða vexti af því, og verður þá með auglýsingu, er skal birt með 
misseris fyrirvara á þann hátt, sem segir i 16. gr., skorað á eiganda að hirða féð. 
Gefi hann sig ekki fram, áður en fresturinn er liðinn, er viðskiptabók hans ógild, 

en féð ásamt vöxtunum rennur í bankann. 
Þó má framkvæmdastjórnin greiða féð að meira eða minna leyti, ef réttur eigandi 

gefur sig fram innan 5 ára og bankaráðið leyfir. 

19. gr. 
Mönnum verða eigi gefnar upplýsingar um eignir annarra í bankanum, nema 

skylt sé að lögum. 

20. gr. 
Sá, sem tekið hefur allt út úr viðskiptabók sinni, skal skila henni í bankann. 

Sé bók útskrifuð, fær hann aðra bók ókeypis, ef hann vill halda viðskiptunum 

áfram. 

21. gr. 
Enn fremur er bankanum heimilt að taka fé til ávöxtunar eftir sérstökum 

samningi í hvert skipti og gefa viðtökuskírteini eða viðskiptabók fyrir fénu. 

B. Um útlán o. fl. 

22. gr. 
Útlánastarfsemi Viðskiptabankans og öðrum störfum hans skal hagað svo, 

að sem bezt samrýmist því hlutverki hans að styðja og efla atvinnuvegi lands- 
manna, svo sem sjávarútveg, landbúnað, verzlun og iðnað. 

23. gr. 
Bankanum er heimilt að kaupa og selja víxla, tékka og ávísanir, hvort sem 

greiðsla á að fara fram innan lands eða utan. 

2d. gr. 
Bankinn veitir auk þess, sem um ræðir í 23. gr., lán í því formi og gegn þeim 

tryggingum, er nú skal greina: 
a) viðskiptalán, reikningslán og útlán úr hlaupareikningi; 

b) sjálfskuldarábyrgðarlán; 
c) lán gegn fasteignaveði; 
d) lán gegn handveði,; 

e) lán gegn ábyrgð ríkis, sýslu- eða bæjarfélaga. 

25. gr. 
Um viðskiptalán og reikningslán skal gerður sérstakur lánssamningur og undir- 

ritaður af framkvæmdastjórn bankans og lántakanda. Skal í honum greint hámark

197 lánsins, uppsagnarfrestur af hálfu beggja aðila, trygging fyrir láninu og hverja 
23. des. vexti skuli greiða, bæði af skuld og innstæðu. Viðskiptalán og reikningslán skulu 

að jafnaði einungis veitt gegn fasteignaveði eða handveði í vel tryggðum verð- 
bréfum, en heimilt er þó að taka aðrar tryggingar, ef sérstök ástæða þykir til. 

Veð fyrir láninu eða önnur trygging skal vera fulltryggilegt og lánið veitt 
með því skilyrði, að annað hvort sé hægt að heimta viðbótarveð eða frekari trygg- 
ingu, ef veðið rýrnar, svo að þess álitist þörf, eða afborgun af láninu, þótt gjald- 
dagi sé eigi kominn. 

Um innborganir og útborganir gilda sömu reglur og um hlaupareikninga. 
Útlán úr hlaupareikningi skulu að jafnaði veitt til skamms tíma í senn og 

tryggð með persónuábyrgð, verðbréfum eða fasteignarveði, sem fulltryggilegt get- 
ur talizt. 

26. gr 
Bankinn veitir lán gegn sjálfskuldarábyrgð, er framkvæmdastjórnin álítur full- 

nægjandi. Lán gegn sjálfskuldarábyrgð veitast eigi til lengri tíma en eins árs Í senn. 
Heimilt er framkvæmdastjórninni að framlengja slík lán, telji hún það áhættulaust 
fyrir bankann. Samanlagður lánstími má þó að jafnaði eigi vera lengri en 10 ár. 

27. gr. 
Lán gegn fasteignaveði má bankinn veita gegn sérhverjum veðrétti í fasteign, 

er stjórn bankans telur fullnægjandi tryggingu fyrir láninu. 
Ef líkur eru til, að verðbreytingar hafi orðið á fasteign, má láta nýtt mat 

fram fara. Skal það framkvæmt annað hvort af dómkvöddum mönnum eða af 
mönnum, sem stjórn bankans tilnefnir sjálf. Að öðru leyti skal lánbeiðandi útvega 
sérhver þau skilríki, sem bankastjórn krefst og málið varða. 

Lán gegn fasteignaveði skulu að jafnaði eigi veitt til lengri tíma en 10 ára. 

28. gr. 
Bankinn lánar fé gegn handveði, svo sem arðberandi, vel tryggðum verðbréfum 

og öðrum þeim munum, sem framkvæmdastjórnin tekur gilda og sér bankanum 
fært að geyma. 

Enn fremur má veita lán gegn tryggingu í landbúnaðarafurðum, fiski og fisk- 
afurðum. Sömuleiðis í vátryggðum verzlunarvörum, sem bankanum eða trúnaðar- 
mönnum hans eru afhentar sem handveðstrygging, eða vörum samkvæmt farm- 
skírteini eða geymsluskirteini, sem bankanum er afhent og framselt. 

29. gr. 
Bankinn má veita lán gegn veði í eignum og tekjum bæjar-, sýslu- og sveitar- 

félaga og gegn ábyrgð þeirra sem slíkra, þegar eftirfarandi skilyrði eru fyrir hendi: 
a) Leyfi hlutaðeigandi stjórnvalda (sýslunefndar og stjórnarráðs) til lántökunnar. 
b) Fjárhagsreikningur sýslunnar, sveitar- og bæjarfélagsins næsta ár á undan lán- 

beiðninni. 

ce) Vottorð hlutaðeigandi yfirvalda um það, að þeir menn, sem annast um lán- 
tökuna eða veita umboð til að taka lánið, séu réttir hlutaðeigendur. 

d) Útskrift úr fundarbók lánbeiðanda, sem sýni, að löglega hafi verið samþykkt 
að taka lánið, og sé útskriftin staðfest af hlutaðeigandi yfirvaldi. 

e) Ábyrgðaryfirlýsing hreppsnefndar, sýslunefndar eða bæjarstjórnar. 

30. gr. 
Bankanum er heimilt að kaupa og selja skuldabréf ríkis, bæjar- og sveitar- 

félaga og önnur trygg og auðseljanleg verðbréf. Hlutabréf má Viðskiptabankinn 
ekki kaupa eða selja nema í umboði annarra.

31. gr. 197 

Bankinn getur tekizt á hendur ábyrgðir utan lands og innan gegn tryggingum, 23. des 
jafngóðum og um lán væri að ræða. 

32. gr. 
Bankinn má annast alls konar innheimtur á fjárhæðum fyrir innlenda og 

erlenda kröfuhafa, bæði hérlendis og erlendis. 
Bankinn annast kaup og sölu á erlendum gjaldeyri samkvæmt gildandi lögum 

um gjaldeyrisverzlun. 
Hann annast að öðru leyti öll venjuleg bankastörf. 

III. KAFLI 

Reikningur og endurskoðun. 

33. gr. 
Ársreikningur Viðskiptabankans, sem miðast við almanaksárið, skal saminn 

og birtur í Stjórnartíðindum í síðasta lagi 3 mánuðum eftir árslok. Auk þess skal 
við hver mánaðamót birta stutt yfirlit yfir hag bankans. Reikningurinn skal vera 
svo sundurliðaður, að hann sýni glögga mynd af hag bankans. 

34. gr. 
Sameinað Alþingi kýs með hlutbundinni kosningu 2 bókhaldsfróða endur- 

skoðendur til tveggja ára í senn. Skulu þeir rannsaka reikninga bankans og bera 
saman við bækurnar og við sjóð bankans og eignir. Sjálfar bækurnar og færslur 
á þeim skulu þeir einnig rannsaka, svo að þeir séu þess fullvissir, að bókhaldið 
sýni rétta mynd af því, sem fram hefur farið. 

Verði endurskoðendur þess varir, að vanræksla eigi sér stað í einhverju eða 
að nauðsynlegar endurbætur þurfi að gera, þá eiga þeir að benda framkvæmdastjórn 
og bankaráði á það og sera uppástungur um endurbætur. 

35. gr. 
Endurskoðendur skulu að minnsta kosti tvisvar sinnum á ári fyrirvaralaust 

sannreyna, hvort eignir bankans séu fyrir hendi. Auk þess skulu þeir á sama hátt 
á óákveðnum tíma, að minnsta kosti einu sinni í mánuði, rannsaka hjá þeim starfs- 
mönnum bankans, sem hafa fé undir höndum, hvort það fé er í sjóði hjá þeim, 

sem á að vera í þeirra vörzlum. 
Enn fremur skal sams konar rannsókn fara fram á öllum útibúum bankans 

fyrirvaralaust að minnsta kosti einu sinni á ári. 

36. gr. 
Allar leiðréttingar eða breytingar í bókum bankans skulu þannig gerðar, að 

glöggt sjáist, hvað þar hefur staðið upphaflega. 

97. gr. 
Sérstök endurskoðunardeild skal framkvæma hina daglegu endurskoðun allra 

deilda Landsbankans, og skulu reglur um endurskoðunardeild settar af bankaráði 
Landsbankans í samráði við stjórn Seðlabankans. 

38. gr. 
Laun endurskoðenda skulu ákveðin af bankaráði Landsbankans og stjórn 

Seðlabankans.

IV. KAFLI 

Stjórn bankans. 

39. gr. 
Yfirstjórn Viðskiptabankans er í höndum ráðherra þess, sem fer með banka- 

mál, og bankaráðs samkvæmt ákvæðum laga nr. 63 21. júní 1957, sbr. og 37. og 38. gr. 
reglugerðar þessarar. 

Stjórn bankans að öðru leyti annast bankaráð og framkvæmdastjórn, svo sem 
fyrir er mælt í lögum og reglugerð þessari. Framkvæmdastjórn hefur á hendi yfir- 
stjórn allrar daglegrar starfsemi bankans. 

40. gr. 
Bankaráð Viðskiptabankans heldur reglulega fundi tvisvar í hverjum mánuði, 

1. og 15. dag mánaðarins eða næsta virkan dag, ef 1. eða 15. ber upp á helgidag, en 
annars svo oft sem formaður þess telur nauðsynlegt eða meiri hluti ráðsins krefst 
þess eða framkvæmdastjórnin óskar þess. Til þess að gerð verði gild ályktun, verða 
eigi færri en 3 bankaráðsmenn að taka þátt í atkvæðagreiðslunni. Þegar jöfn eru 
atkvæði, sker atkvæði formanns úr. Svo er og, þegar jöfn eru atkvæði, er bankaráð 
og framkvæmdastjórn gera sameiginlega ályktun, sbr. 39. gr. laga nr. 63/1957, um 
Landsbanka Íslands. Það, sem gerist á fundum bankaráðsins, skal bókað í sérstaka 
gerðabók. Hver sá, sem heimilt er að sitja fundi bankaráðs, getur krafizt þess, að 
bókaðar séu athugasemdir hans og ágreiningsálit. 

Bankastjórarnir eiga rétt á að vera á fundum bankaráðsins og taka þátt í um- 
ræðum, nema rætt sé um mál, er snertir bankastjórana sjálfa. 

Á hverjum reglulegum fundi skal framkvæmdastjórn leggja fyrir bankaráðið 
skýrslu um útlán bankans, hve mikið af fé hans sé bundið í hverri atvinnugrein, 
um verðbréfaeign hans, um innlánsfé í honum og um það, hve mikið af því megi 
taka út fyrirvaralaust, um slíkar kröfur erlendar, inneignir erlendis og um annað 
það, er bankaráðinu þykir nauðsynlegt til þess að geta haft fullkomið eftirlit með 
starfsemi bankans. 

Formaður bankaráðsins hefur fyrir hönd ráðsins stöðugt eftirlit með starfsemi 
Viðskiptabankans, en hinir bankaráðsmennirnir skulu skiptast á um eftirlit ásamt 
honum. 

41. gr. 
Bankaráðinu ber auk þess, sem sérstaklega er tekið fram: 

a) Að koma fram fyrir hönd Viðskiptabankans gagnvart dómstólum, yfirvöldum 
og þriðja manni, sem og að úrskurða um öll mál, er Viðskiptabankann varða, 
heyri þau ekki undir úrskurð ráðherra. 

b) Að hafa umsjón og eftirlit með eignum Viðskiptabankans og starfsemi hans, 
þar á meðal því, að fé bankans, skjöl og bækur sé tryggilega geymt, að húsum 
bankans sé vel við haldið og að vel sé farið með alla innanstokksmuni og 
vélar og eignir bankans yfirleitt. 

c) Að ákveða verkaskiptingu á milli bankastjóra Viðskiptabankans og setja þeim 
erindisbréf. 

d) Að skipa stjórnendur útibúa bankans og víkja þeim frá að fengnum tillögum 
framkvæmdastjórnar. 

e) Að skipa aðalbókara og aðalféhirði bankans og ákveða laun þeirra að fengnum 
tillögum framkvæmdastjórnar, svo og að ákveða, hversu hátt veð aðalféhirðir 
skuli setja. 

f) Að ákveða laun starfsmanna bankans, setja reglugerð um eftirlaunasjóð handa 
þeim og úrskurða um eftirlaun þeirra.

g) Að ákveða með samþykki framkvæmdastjórnar og að fengnu samþykki ráð- 197 
herra þess, er fer með bankamál, hvar bankinn skuli hafa útibú, sem og að 23. des. 

ákveða með samþykki framkvæmdastjórnar, hve mikið af starfsfé bankans skuli 
fengið hverju útibúi til umráða. 

h) Að ákveða ásamt framkvæmdastjórninni forvexti og útlánsvexti bankans, séu 
vextir ekki ákveðnir af stjórn Seðlabankans samkvæmt 16. gr. laga nr. 63/1957, 
um Landsbanka Íslands. 

i) Að ákveða ásamt framkvæmdastjórninni, hve mikið af starfsfé bankans megi 
vera bundið í hverri atvinnugrein á hverjum tíma, og ákveða aðrar almennar 
reglur um starfrækslu bankans. 

j) Að taka ákvarðanir um eftirgjafir á skuldum, ef slík! reynist óhjákvæmilegt. 
k) Að ákveða að fengnum tillögum framkvæmdastjórnar, hverjir starfsmenn bank- 

ans skuli ásamt bankastjóra geta skuldbundið bankann með undirskrift sinni, 
svo og að ákveða að fengnum tillögum framkvæmdastjórnarinnar, hverjir 
starfsmenn bankans skuli geta skuldbundið bankann með undirskrift sinni í 
tilteknum málum. 

1) Að setja reglugerð um stjórn bankans og starfrækslu, er ráðherra staðfestir, úr- 
skurða um deilur, sem upp kunna að koma milli starfsmanna bankans og banka- 
stjóranna, og gera ályktanir um þau mál, sem framkvæmdastjórnin leggur fyrir. 

42. gr. 
Framkvæmdastjórn Viðskiptabankans hefur með höndum hina daglegu stjórn 

málefna bankans. Hún ræður starfsmenn bankans aðra en þá, sem bankaráðinu er 

falið sérstaklega að ráða, og segir þeim upp. Hún segir þeim fyrir hverjum um sig 
um skyldur þær, sem á þeim hvíla, og störf þau, sem þeir eiga að annast, og hefur 
eftirlit með, að það sé framkvæmt, sem þeim er lagt á herðar. 

43. gr. 
Framkvæmdastjórnin ráðstafar fé bankans og stendur fyrir rekstri hans, annast 

vörzlu á eignum bankans og sér um bókfærslu hans og reikningshald. Henni ber 
að sjá um, að bankareksturinn sé í öllum greinum samkvæmt lögum bankans og 
reglugerð. 

44. gr. 
Framkvæmdastjórnin skal halda fundi á hverjum starfsdegi, ef málefni liggja 

fyrir til úrlausnar. 

45. gr. 
Tveir bankastjórar skulu undirskrifa, svo að skuldbindi bankann, ef gefa skal 

út eða framselja víxla, önnur verðbréf eða skriflegar skuldbindingar. Þó er banka- 
ráðinu heimilt að veita tilteknum starfsmönnum bankans umboð til þess að skuld- 
binda bankann í þessum efnum með undirskrift sinni ásamt einum bankastjóra, 
svo og að veita ákveðnum starfsmönnum bankans umboð til þess að skuldbinda 
bankann með undirskrift sinni í tilteknum málefnum. 

46. gr. 
Allir embættismenn og starfsmenn Viðskiptabankans skulu undirskrifa dreng- 

skaparheit um það, að þeir með árvekni og samvizkusemi skuli gegna störfum þeim, 
sem þeim eru á hendur falin, og ekki gera neinum út í frá kunnugt um málefni 
bankans né segja frá um viðskipti einstakra manna við hann. 

Ýmis ákvæði. 

47. gr. 
Kvittanir frá bankanum eru því aðeins fullgildar, að féhirðir hafi ritað undir 

þær og þeim fylgi áritun bókara um, að þær séu athugaðar. Í forföllum þeirra er 
þó jafngild kvittun þess eða þeirra, er fengið hafa umboð framkvæmdastjórnar 
Viðskiptabankans til slíkra undirskrifta. 

48. gr. 
Aðalféhirðir bankans skal setja tryggingu, er framkvæmdastjórn og bankaráð 

taka gilda, fyrir fé því, sem honum er trúað fyrir. 
Aðalféhirðir ber ábyrgð á þeim, sem í forföllum hans eða af öðrum ástæðum 

annast störfin, ef eigi er séð fyrir því, að varamennirnir eða aðstoðarmennirnir setji 
tryggingu, meðan þeir gegna störfum aðalféhirðis. 

49. gr. 
Ekki mega bankastjórar Viðskiptabankans hafa embættisstörf á hendi, ekki 

reka sjálfir atvinnu og ekki vera í stjórn atvinnufyrirtækja. 

50. gr. 
Starfsmenn megi ekki án leyfis framkvæmdastjórnarinnar taka að sér annað 

launað starf eða reka atvinnu. 

51. gr. 
Ekki mega bankastjórar né starfsmenn vera skuldskeyttir bankanum, hvorki 

skuldunautar né ábyrgðarmenn annarra. 

52. gr. 
Embættismönnum og starfsmönnum bankans er bannað að gerast umboðsmenn 

annarra gagnvart bankanum. 

53. gr. 
Starfsmenn bankans eru skyldugir til að vinna fram yfir venjulegan starfstíma 

bankans, þegar þess er þörf. 

54. gr. 
Bankaráð, framkvæmdastjórar og allir starfsmenn bankans eru bundnir þagn- 

arskyldu um öll atriði þau, er þeir fá vitneskju um í starfi sínu. 

55. gr. 
Þeir, sem vilja fá lán úr bankanum, skulu að jafnaði beiðast þess skriflega. 

Skriflegs svars við slíkri beiðni verður ekki krafizt, og getur enginn, sem synjað 
er um lán, heimtað, að honum sé gerð grein fyrir, hverjar ástæður séu til synjun- 

arinnar. 
56. gr. 

Reglugerð þessi, sem sett er samkvæmt lögum nr. 63/1957, um Landsbanka 
Íslands, öðlast þegar gildi. Jafnframt er úr gildi felld, að því er varðar Viðskipta- 
bankann, reglugerð nr. 83/1928, um Landsbanka Íslands. 

BANKARÁÐ LANDSBANKA ÍSLANDS 

Reykjavík, 19. desember 1958. 

Valtýr Blöndal. Baldvin Jónsson. Steingr. Steinþórsson. 

Einar Olgeirsson. Ólafur Thors.

Reglugerð þessi staðfestist hér með samkvæmt 39. gr. laga nr. 63/1957, um 
Landsbanka Íslands. 

Forsætisráðuneytið, 23. desember 1958. 

Hermann Jónasson. 

Birgir Thorlacius 

REGLUGERÐ 

um holræsi í Húsavíkurkaupstað. 

1. gr. 
Þegar Húsavíkurkaupstaður hefur látið leggja holræsi í veg, götu eða annað 

opið svæði eða þar sem bærinn hefur tekið að sér viðhald og endurnýjun holræsa, 
er þeim húseigendum, er þar eiga húseignir að eða í námunda við og til holræsa 
seta náð, skylt að leggja á sinn kostnað ræsi frá húsinu, er flytji allt skolp frá 
því út í aðalræsið. Regnvatn af húsum og lóðum skal einnig, ef unnt er, leiða í ræsið. 
Vanræki einhver að láta gera holræsi innan hæfilegs frests, sem vatnsveitunefnd 
setur, getur bærinn látið vinna verkið á kostnað húseigenda. 

2. gr. 
Vatnsveitunefnd, í umboði bæjarstjórnar, annast framkvæmdastörf, sem varð- 

ar holræsakerfi bæjarins, svo sem viðhald, endurbætur, viðauka og umsjón alla. 

Heimilt er bæjarstjórn eða bæjarstjóra í umboði hennar, að fela yfirumsjón 
með holræsakerfinu sérstökum umsjónarmanni. 

Áður en húseigandi byrjar að leggja ræsi sitt, skal hann skýra umsjónarmanni 
frá því og fá samþykki þar til. Öll slík leyfi skulu skráð í gerðabók vatnsveitu- 
nefndar. 

Skylt er húseiganda að hlýða fyrirmælum umsjónarmanns í öllu því, er að 
tilhögun og lagningu ræsanna lýtur, enda hafi umsjónarmaður ávallt eftirlit með 
því, að vel og örugglega sé frá öllu gengið. 

3. gr. 
Kostnaður allur við aðalholræsakerfið greiðist úr bæjarsjóði, en til að stand- 

ast þann kostnað, ber húseigendum, sem húseignir eiga við götu, veg eða opið 
svæði þar sem holræsi er lagt í, að greiða stofngjald sem nemur kr. 2.00 á hvern 
rúmmetra húseignarinnar. Stofngjaldið skal greiðast áður en tenging við aðalræsi 
er leyfð. Auk stofngjalds á hverri húseign, sem tengd er holræsakerfi bæjarins 
eða holræsi, sem bærinn hefur yfirtekið, og eins um húseignir, sem vegna sér- 

stakra aðstæðna þurfa ekki að tengjast aðalholræsakerfinu, skal húseiganda skylt 
að greiða árlegt holræsagjald, sem nemur 0.75% af fasteignamati húseigna. Gjaldið 
skal eigi vera lægra en kr. 100.00 árlega. 

Heimilt skal bæjarstjórn að fella niður stofngjald samkv. þessari grein. 

4. gr. 
Hið árlega holræsagjald, svo og stofngjaldið getur bæjarstjórn hækkað eða 

lækkað eftir ástæðum, sem nemur 50%. 

5. gr. 
Holræsagjaldið greiðist af húseiganda og er hann einn ábyrgur fyrir greiðslu 

þess gagnvart bæjarsjóði. 

